
Concello de Ortigueira
EXTRACTO do Acordo da Xunta de Goberno Local, polo que se aproban as bases reguladoras das axudas ao fomento da natalidade e asentamento poboacional do Concello de Ortigueira, e se anuncia a convocatoria para o ano 2026 (Expediente 701/2026). 
De conformidade co previsto nos artigos 17.3.b) e 20.8.a) da Lei 38/2003, do 17 de novembro, xeral de subvencións, publícase o extracto da convocatoria cuxo texto completo se pode consultar na Base de datos nacional de subvencións. 
Primeiro. Persoas beneficiarias.
Poderán ter a condición de persoa beneficiaria os/as proxenitores, adoptantes ou acolledores/as que cumpran os seguintes requisitos: 
· Estar empadroados no Concello de Ortigueira no momento da solicitude (cando menos un dos proxenitores e o/a menor). 
· Compromiso de manter o empadroamento e a residencia efectiva durante 2 anos desde a inscrición do/a menor no padrón. 
· O/a menor deberá convivir coa persoa solicitante. 
· Estar ao corrente coas obrigas tributarias e coa Seguridade Social. 
Segundo. Obxecto
Conceder axudas económicas ás familias polo nacemento, adopción ou acollemento de menores producidos entre o 1 de xaneiro e o 31 de decembro de 2025. A finalidade é impulsar o aumento e o rexuvenecemento da poboación municipal e favorecer o asentamento poboacional no medio rural. 
Terceiro. Bases reguladoras 
Bases reguladoras das axudas ao fomento da natalidade e asentamento poboacional do Concello de Ortigueira, aprobadas con data do 8 de maio de 2026. 
Cuarto. Contía
· A contía da axuda será de 500,00 € por cada fillo/a nado/a, adoptado/a ou acollido/a. 
· O importe máximo para financiar esta convocatoria ascende a 12.000,00 €, con cargo á aplicación orzamentaria 231.48101 do orzamento de 2026. 
Quinto. Prazo de presentación de solicitudes 
O prazo para presentar as solicitudes será de un (1) mes, contado a partir do día seguinte ao da publicación do extracto da convocatoria no Boletín Oficial da Provincia da Coruña. 
Sexto. Outros datos
· O procedemento tramitarase en réxime de non concorrencia competitiva, efectuándose a concesión por orde de presentación das solicitudes completas ata o esgotamento do crédito. 
· A axuda deberá destinarse a gastos directamente relacionados coas necesidades básicas do/a menor (hixiene, alimentación, vestiario, puericultura, transporte ou saúde). 
· O prazo de xustificación será de 2 meses desde a recepción da notificación de concesión. 

